
1. Yfirlit yfir verkið 

Hjúkrunarheimilið mun innihalda 60 hjúkrunarrými á tveimur hæðum, auk sameiginlegra rýma og 
stoðrýma. Heildarflötur byggingarinnar verður rúmir 4000 fermetrar. 

2. Framkvæmdir 

Vinna í ágúst gekk betur og hraðar en í nokkrum mánuði síðan framkvæmdir hófust. Uppsteypa 
veggja og súlna fyrstu hæðar kláraðist að mestu, auk þess sem undirsláttur plötu milli hæða komst 
nokkuð langt. 

 

 

Efri myndin hér að ofan var tekin mánaðamótin júlí-ágúst en sú neðri mánaðamótin ágúst-september. 

3. Staða verks miðað við áætlanir 

Líkt og fram kom í framvinduskýrslu júlímánaðar barst verkefnastjóra FSR tölvupóstur frá fulltrúum 
verktaka þann 31. júlí, þar sem þeir lögðu til að samþykkt yrði 10 vikna framlenging á verktíma, auk 
þess sem síðar yrði lagt mat á áhrif Covid-19 heimsfaraldurs á verkframkvæmdina, sem verktaki vill 
meina að hafi verið þó nokkur. Var þetta að sögn fulltrúa verktaka þeirra tilraun til að „loka“ umræðu 
sem hófst með orðsendingu verktaka þann 28. apríl, um tafir og framlengingu verktíma, þar sem 
verktaki fór fram á 14 vikna framlengingu verktíma vegna tafa á jarðvinnuhluta framkvæmdarinnar. 
FSR svaraði póstinum í formi formlegrar orðsendingar, þar sem samþykkt var 8 vikna framlenging á 
verktíma en að sama skapi hvatt til þess að allri umræðu um áhrif Covid-19 yrði haldið utan við 
umræðu um tafir á jarðvinnuhluta verksins. 

Eins og áður hefur komið fram í framvinduskýrslum ganga framkvæmdir of hægt og þrátt fyrir bætingu 
í ágústmánuði er ljóst að verktaki þarf að grípa til frekari aðgerða til að koma framkvæmdum á áætlun. 
FSR sendi verktaka orðsendingu um málið í byrjun september. 

4. Aukaverk, viðbætur og breytingar  

Heildargreiðslur fyrir aukaverk og magnbreytingar frá upphafi verks til og með ágúst 2020 nema 93,1 
milljónum króna. Tiltölulega hátt hlutfall aukaverka og magnbreytinga í greiðslum til verktaka það 
sem af er árinu skýrist einna helst af tvennu. Annars vegar verulegri aukningu á umfangi jarðvinnu í 
upphafi verks og hins vegar því sem áður hefur verið nefnt að hefðbundin framvinda á verkstað 
síðastliðna mánuði hefur gengið hægar en áætlað var. 

5. Yfirlit yfir fjárhagsstöðu verks 

Greiðsluáætlun verkkaupa hefur verið uppfærð miðað við uppfærða útkomuspá verksins, þar sem 
nú er áætlað að rúmlega 700 milljónir sem ráðgert var að kæmu til greiðslu 2020 færist þess í stað 
yfir á árið 2021. 

Hér má sjá heildarkostnaðaryfirlit verksins, ásamt áætlaðri dreifingu milli ára og útkomuspá: 

 
 
 
 
 
 
 



 608 7030 
Hjúkrunarheimili í Sveitarfélaginu Árborg 

 

Bls. 4 of 4 
 

Hér má sjá fjárhagsyfirlit sem sýnir stöðu kostnaðar við verkefnið síðastliðin mánaðamót: 

 
 
 

 

 

 

Hafi verkkaupi athugasemdir eða ábendingar við það sem kemur fram í þessari skýrslu eða við 
þjónustu FSR má hafa samband við verkefnisstjóra eða senda ábendingar á abendingar@fsr.is. 

 

 

Reykjavík, 21. september 2020    

        

       _____________________________ 

         Hreinn Sigurðsson, verkefnisstjóri 

